
༄༅། །སུད་སིའ་ིགྲོས་ཚོགས་བདོ་དནོ་
རྒྱབ་སྐྱོར་ཚོགས་པའི་ཟུང་སྦྲེལ་ཚོགས་
གཙོ་དང་གྲོས་ཚོགས་འཐུས་མི་སྐུ་ཞབས་
ན་ིཀ་ོལ་སི་ཝལ་ཌར་ (Nicolas Walder) 
མཆོག་གིས་སུད་སིའི་དཔྱིད་ཀའི་གྲོས་
ཚོགས་ཚོགས་དསུ་ལས་ཉནི་མཐའ་མའི་
སྐབས་བདོ་ནང་གི་གནས་སྟངས་ཇེ་སྡུག་
དང་། ལགྷ་པར་ད་ལའྟ་ིཆར་ཁམས་
བྲག་མགོ་ཁུལ་གྱི་གནས་སྟངས་ཇེ་སྡུག་
ཇ་ེཞན་ད་ུའགྲོ་བཞིན་པར་ཐུགས་འཚབ་
དང་འབྲེལ་སུད་སིའི་གཞུང་ནས་རྒྱ་ནག་
གཞུང་གིས་ཁམས་བྲག་མགོ་ནས་སྟོ ན་
པའི་སྐུ་བརྙན་གཏརོ་བཤིག་བཏང་བ་དརེ་
དབྱེ་ཞིབ་གནང་སྟེ ་མཐའ་གཅིག་ཏུ་ངོ་
རྒོལ་གནང་དགསོ་པ། ད་ེབཞིན་བདོ་མིའ་ི
ཆོས་དང་རིག་གཞུང་། བདོ་མིའ་ིབ་ླསྤྲུལ་
ངོས་འཛིན་ཞུ་ཕྱོགས་ཀྱི་ཐོབ་ཐང་སྲུང་
སྐྱོབ་གནང་དགོས་པའི་ཞུ་ཡིག་ཅིག་སུད་
སིའ་ིགྲོས་ཚོགས་འགོ་མའ་ིནང་ཕུལ་འདགུ
ཞུ་ཡིག་དའེི་ནང་སྐུ ་ཞབས་ནི་ཀོ་ལ་སི་
ཝལ་ཌར་མཆོག་གིས་རྒྱ་ནག་གཞུང་གིས་
བདོ་ནང་གི་ཆོས་དད་རང་དབང་དང་
རིག་གཞུང་གཏརོ་བཤིག ། དག་ེལནྡ་
ནང་བསྟན་སླབོ་གྲྭ་སྒ་ོབརྒྱབ་ཡོད་པ་འཁདོ་
ཡོད་པ་མ་ཟད། རྒྱ་ནག་གཞུང་གི་འག་ོ
ཁྲིད་ཚོས་ཕྱི་ལོ་ ༢༠༢༡ ཟླ་ ༡༠ ནས་
ཕྱི་ལོ་ ༢༠༢༢ ཟླ་ ༠༡ བར་ཁམས་བྲག་
མག་ོནས་སྟོ ན་པའི་སྐུ་བརྙན་གཏརོ་བཤིག་
དང་། དག་ེལནྡ་ནང་བསྟན་སླབོ་གླངི་སྒ་ོ
བརྒྱབ་པ། བྲག་མག་ོདགནོ་པའ་ིམཁན་པ་ོ
དང་ས་གནས་བདོ་མི་ཁག་གཅིག་བཅས་
འཛིན་བཟུང་བྱས་ཡོད་པ་འཁདོ་ཡོད།
གཞན་ཡང་ཞུ་ཡིག་དའེི་ནང་སྐུ་ཞབས་ནི་
ཀོ་ལ་སི་ཝལ་ཌར་མཆོག་གིས་རྒྱ་ནག་
གཞུང་གི་འགོ་ཁྲིད་ཚོས་ཁམས་བྲག་མགོ་
ཁུལ་ད་ུབདོ་བརྒྱུ ད་ནང་བསྟན་གྱི་གནས་
དང་གྲྭ་ཤག་ཁག་གཅིག་གཏརོ་བཤིག་
བཏང་སྟེ ་ཤུལ་ད་ུབྱ་གསོ་ཁང་དང་ཕག་
གསོ་ཁང་བཙུགས་ནས་བདོ་མིའི་ཆོས་
དང་རིག་གཞུང་གི ་ཐོབ་ཐང་ལ་ཁྱད་
གསོད་དང་མཐོང་ཆུང༌བྱས་ཡོད་པའི་
སྐརོ་འཁདོ་ཡོད།། 

བདོ་མིའི་སྒྲིག་འཛུགས་ཀྱི་བདནུ་རེའི་ལས་རིམ་གསར་ཤོག

གནས་ཚུལ་སྙིང་བསྡུས།

དབུ་མའི་ལམ་ན།ི

རྒྱ་ནག་མི་དམངས་སྤྱི་མཐུན་རྒྱལ་ཁབ་ཀྱི་རྩ་ཁྲིམས་ཀྱི་

སྒྲོམ་གཞིའི་ནང་ཁྲིམས་མཐུན་གྱི་ཐོབ་ཐང་ཡོད་པའི་

བདོ་རིགས་ཡོངས་ལ་མི་རིགས་ས་གནས་རང་སྐྱོང་གི་

སུད་སིའི་གྲོས་ཚོགས་བོད་དོན་རྒྱབ་

སྐྱོར་ཚོགས་པའི་ཟུང་སྦྲེལ་ཚོགས་གཙོ་

སྐུ་ཞབས་ནི་ཀོ་ལ་སི་ཝལ་ཌར་མཆོག་

གིས་སུད་སིའི་གཞུང་ལ་ཁམས་བྲག་

མགོའི་གནས་སྟངས་ལ་ཐུགས་སྣང་

གནང་དགོས་པའི་རེ་སྐུལ་ཞུས་པ།

སྤྱི་ནརོ་༸གངོ་ས་༸སྐྱབས་མགནོ་ཆེན་པ་ོམཆོག་གིས་ལྷ་ོསོག་གི་དད་ལནྡ་སེར་སྐྱ་ཁག་གཅིག་ལ་
མཇལ་ཁ་དང་བཀའ་སླབོ་སྩལ་བ།

༄༅། །ཕྱི་ལོ་ ༢༠༢༢ ཟླ་ ༣ ཚེས་ ༢༥ 
ཉནི་སྤྱི་ནརོ་༸གོང་ས་༸སྐྱབས་མགོན་ཆེན་པ་ོ
མཆོག་གིས་བཞུགས་སརྒ་རྒྱལ་བའི་ཕ་ོབྲང་གི་
མཇལ་འཕྲད་ཁང་ད་ུལྷ་ོསོག་གི་དད་ལནྡ་སེར་
སྐྱ་ཁག་གཅིག་ལ་མཇལ་ཁ་དང་བཀའ་སླབོ་
སྩལ་ཡོད།
ད་ེཡང་གངོ་ཚེས་ཉནི་གྱི་ས་ྔད ྲོ་ཆུ་ཚོད་ ༨།༣༠ 
ཙམ་ལ་སྤྱི་ནརོ་༸གངོ་ས་༸སྐྱབས་མགནོ་ཆེན་
པ་ོམཆོག་རྒྱལ་བའི་ཕ་ོབྲང་གཟིམ་ཆུང་ནས་
མཇལ་འཕྲད་ཁང་ད་ུཆིབས་བསྒྱུར་སབྐས་དད་
ལྡན་སེར་སྐྱ་མི་མང་གིས་༸རྒྱལ་བའི་ཞབས་
བརྟན་གསོལ་འདེབས་གསུང་འདོན་དང་། 
བཞུགས་ཁྲིར་འཁོད་མཚམས་རུ་སོག་སྐུ་ཚབ་
དནོ་གཅདོ་ཏ་ེལོ་རིན་པ་ོཆེ་མཆོག་གིས།  སྤྱི་
ནརོ་༸གོང་ས་༸སྐྱབས་མགོན་ཆེན་པ་ོམཆོག 
སོག་ཡུལ་ནས་ང་ཚོ་མི་ ༥༢ བཞུགས་སརྒ་རྡ་
རམ་ས་ལར་བཅར་ཡོད། ཨུ་ར་ུསུ་སྐ་ུཚབ་དནོ་
གཅདོ་ཁང་དང་། ན་རོ་པཎ་ཆེན་ཐབེས་རྩ།  
ཏ་ེལོ་ཧ་ོཐགོ་ཐུ་ཐབེས་རྩ་གསུམ་ཐུན་མོང་གིས་
ག་ོསྒྲིག་བྱས་ཏ་ེཆེད་ད་ུབཅར་བ་ཡིན།
ད་ེརིང་བཞུགས་སྒར་རྡ་རམ་ས་ལར་ང་ཚོ་
ཉནི་བཞི་པ་ཆགས་ཡོད། གནངས་ཉནི་རིམ་
བཞིན་སོག་པརོ་ལོག་འགྲོ་རྒྱུ ་ཡིན། ད་ཐངེས་
རྡ་རམ་ས་ལར་བཅར་བ་ནི་སྤྲོ་འཆམ་མིན་
པར་གཙོ་བ་ོསེམས་ཁམས་རིག་པ་དང་། ནང་
ཆོས་ང་ོསྤྲོད། ཡ་རབས་ཀུན་སྤྱོད་ཟབ་སྦྱོང་
གི་ཆེད་བཅར་བ་ཡིན། འདའི་ིནང་སོག་ཡུལ་
ད་ུསྤྱི་ཚོགས་ནང་སནྙ་གྲགས་ཅན་དང་རྩོམ་པ་

པ།ོ གཞུང་ཞབས་ཟུར་པ་སོགས་ཡོད། ད་ེ
རིང་འདརི་ག་ོསབྐས་གནང་བ་ལ་ཚང་མའ་ི
ཚབ་ཞུས་ཏ་ེསྙངི་ཐག་པ་ནས་ཐུགས་རྗེ་ཆེ་
ཞུ་རྒྱུ ་ཡིན། ཞསེ་ལ་ྷསནྙ་སྒྲོན་འབུལ་ཞུས་

གྲུབ་མཚམས། སྤྱི་ནརོ་༸གངོ་ས་༸སྐྱབས་
མགནོ་ཆེན་པ་ོམཆོག་བཀའ་སླབོ་སྩལ་དནོ། 
ད་ེརིང་སོག་རིགས་གྲོགས་པ་ོཚོར་ཐུག་
ནས་ཧ་ཅང་དགའ་པ་ོབྱུང་། ང་ཚོ་བདོ་སོག་
གཉསི་དབར་འབྲེལ་བ་ཟབ་མོ་ཡོད་པ་རེད། 
༸རྒྱལ་དབང་སྐུ ་ཕ ྲེང་གསུམ་པ་བསོད་
ནམས་རྒྱ་མཚོ་སོག་ཡུལ་ད་ུཕབེས་ནས་ཧ་
ཅང་སེམས་ཐག་ཉ་ེཔ་ོརེད། གཙོ་བ་ོལ་ྷས་
ལ་སོག་པའོི་གྲྭ་རྒྱུ ན་ཧ་ཅང་མང་པ་ོཡོད། 
སྐ་ུམདནུ་སྐ་ུགངོ་མ་རྒོད་མའ་ིའ་ོམར་ཐུགས་
མཉསེ་པ་ོཡོད་པ་འདྲ། ངསོ་རང་ཡང་ཧ་
ཅང་དགའ་པ་ོཡོད། གང་ལརྟ་ང་ཚོ་བདོ་པ་
དང་སོག་པ་ོགཉསི་ལ་ཐུན་མོང་མ་ཡིན་པའ་ི
འབྲེལ་བ་ཡོད་པ་ཞིག་རེད། གངོ་ད་ུཞུས་
པ་བཞིན་༸རྒྱལ་བ་བསོད་ནམས་རྒྱ་མཚོ་

སོག་ཡུལ་ད་ུཕབེས་ནས་དམིགས་བསལ་གྱིས་
འབྲེལ་བ་ཡོད་པ་ཞིག་རེད། ཏཱ་ལའ་ིབ་ླམ་
ཞསེ་པའ་ིམཚན་འད་ིཡང་སོག་པ་ོདང་འབྲེལ་
བ་ཡོད་པ་ཞིག་རེད། ལོ་རྒྱུས་ཀྱི་ཐགོ་ནས་

བཤད་པ་ཡིན་ན་སོག་རིགས་དང་ང་ཚོ་སྤུན་
ཟླ་རང་རེད།  བདོ་ད་ུཡོད་པའི་ིསོག་པའོ་ིགྲྭ་
རྒྱུན་ཚོ་དཔ་ེཆ་བལ་ྟབ་ལ་ཧ་ཅང་ཡག་པ་ོཡོད་
པས་སོག་པའོི་གྲྭ་རྒྱུ ན་ནང་ད་ུརྡོ བ་རྡོ བ་ཕལ་
ཆེར་ཡོད་པ་མ་རེད། གཞན་ང་ཚོའ་ིགདན་
ས་ཚོའི་ནང་ད་ུརྡོ བ་རྡོ བ་ཅསེ་ཁ་ཤས་ཀྱིས་གྲི་
བཏགས་ནས་རྒྱག་རེས་ཚ་བ་ོཅན་ད་ེའདྲ་ཡོད་
པ་རེད། ངསོ་ལ་ཡོངས་འཛིིན་རྣམ་པ་གཉསི་
གཙོ་བ་ོབྱས་ཏ་ེམཚན་ཞབས་ཡོད། དའེ་ིནང་
དངསོ་གྲུབ་ཚོགས་ཉདི་སོག་པ་ོརེད། ངསོ་
ལ་རྟགས་གསལ་དང་རིགས་ལམ་སླབོ་རྒྱུ འི་
རྐང་འགན་རྒན་དངསོ་གྲུབ་ཚོགས་ཉདི་ཀྱིས་
གནང་བ་རེད། དརེ་བརྟེ ན་ང་ཚོ་ཚང་མར་
ཐུན་མོང་མ་ཡིན་པའི་འབ ྲེལ་བ་ཡོད་པ་ཞིག་
རེད། ངསོ་རང་སྐྱེས་ས་ཟ་ིལིང་ནས་སོག་

པརོ་ཧ་ཅང་ཐག་ཉ་ེབ་ོརེད། སོག་པའོ་ིགྲྭ་རྒྱུན་
ཡོད་པ་མ་ཟད། ཟ་ིལིང་ད་ུསོག་པའོ་ིམིའང་
ཡོང་གི་རེད། ངསོ་རང་ཆུང་ཆུང་སབྐས་ནས་
འབྲེལ་བ་ཡོད་པ་ཞིག་རེད།
ད་ེརིང་འདིར་ངསོ་ལ་མཚོན་ན་བཙན་བྱོལ་
བ་ཆགས་ཡོད། འནོ་ཀྱང་རྒྱ་གར་གཞུང་གི་
སྐ་ུམགྲོན་བྱས་ཏ་ེརང་དབང་ཆ་ཚང་ཡོད་པའ་ི
ཐགོ་སྡདོ་ཀྱི་ཡོད། གནས་སྟངས་བཙན་བྱོལ་
བ་ཆགས་ཡོད་ཀྱང་རང་དབང་ཆ་ཚང་ཡོད། 
མི་མང་པརོ་འབ ྲེལ་བ་བྱས་ཏ་ེངསོ་ཀྱི་བསམ་
ཚུལ་བཤད་བཞིན་ཡོད། ཨ་ཧྥུ་རི་ཀ་དང་ཨ་
རབ་ནང་འབྲེལ་བ་ཆེན་པ་ོམེད། ཡུ་རོབ་ནང་
ངསོ་ལ་འབྲེལ་བ་ཡོད་པ་ཧ་ཅང་མང་པ་ོརེད། 
ལགྷ་པར་ཚན་རིག་པ་ཡོད། ཚན་རིག་པར་
སེམས་ཁམས་རིག་པའི་སྐརོ་མང་པ་ོབཤད་
རྒྱུ ་ཡོད་པ་མ་རེད། ཀདླ་པའ་ིམཁས་པ་ཚོས་
ཀདླ་པའ་ིའགྲོ་སྟངས་ཤེས་ཀྱི་རེད་མ་གཏགོས་
སེམས་ཁམས་རིག་པའི་སྐརོ་རྒྱ་གར་གྱི་རིག་
གཞུང་ནང་ནས་ཡོང་བཞིན་པ་ཞིག་དང་། 
དའེ་ིནང་ཚན་ནས་སངས་རྒྱས་པའ་ིགཞུང་གི་
ནང་ད་ུཧ་ཅང་ཞིབ་ཚགས་པ་ོདང་མང་པ་ོཡོད། 
ཚན་རིག་པའི་ནང་ད་ུངསོ་ལ་ང་ོཤེས་པ་མང་
པ་ོཡོད་པས་དངེ་སང་སེམས་ཁམས་རིག་པའ་ི
སྐརོ་ལ་ང་ཚོས་ག་ོབསྡརུ་བྱས་པ་ཡིན། ཚན་
རིག་པ་ཁ་ཤས་ཀྱིས་ངསོ་ལ་ཕྱེད་ཀ་ནང་པ་
རེད། ཕྱེད་ཀ་ཚན་རིག་པ་རེད་ཅསེ་ཟརེ་
མཁན་ཡོང་གི་འདགུ ཅསེ་སོགས་ཀྱི་བཀའ་
སླབོ་སྩལ། །

བདོ་རྒྱལ་ལོ་ ༢༡༤༩ རབ་གནས་ཆུ་སྟག་ལོ།

༸གངོ་ས་མཆོག་གི་མཛད་འཕྲིན་ཁག་དང་བདོ་
མིའི་སྒྲིག་འཛུགས་ཀྱི་གནས་ཚུལ་སོགས་
དྲ་རྒྱའི་ཁ་བྱང་ www.bod.asia ཐགོ་

གཟིགས་པར་འཚལ།

དཔལ་ལནྡ་སྲིད་སྐྱོང་མཆོག་གིས་ཨ་རིའ་ིཕྱི་སྲིད་དྲུང་ཆེ་ཟུར་པ་ལམྕ་མ་ཊི་ལི་ན་ིཨལ་བ་རེཊ་
མཆོག་སྐ་ུཚེའ་ིའཕནེ་པ་རྫོགས་པར་ཐུགས་གསོ་གནང་བ། 

༄༅ ། ། ཨ ་ རི འི ་ ཕྱི ་ སྲི ད ་ དྲུ ང ་ ཆེ ་
ཟུར ་ པ ་ ལྕམ ་མ ་ ཊི ་ ལི ་ ནི ་ཨལ ་བ ་ རེཊ ་  
(Madeleine Albright) མཆོག་ཕྱི་ལོ་ 
༢༠༢༢ ཟླ་བ་ ༠༣ ཚེས་ ༢༣ ཉནི་སྐ་ུ
ཚེའི་འཕནེ་པ་རྫོགས་པའི་ཡིད་སྐྱོའི་གནས་
ཚུལ་ཐནོ་པར་ཕྱི་ལོ་ ༢༠༢༢ ཟླ་བ་ ༠༣ 
ཚེས་ ༢༥ ཉནི་བདོ་མིའ་ིསྒྲིག་འཛུགས་ཀྱི་
དཔལ་ལྡན་སྲིད་སྐྱོང་སྤནེ་པ་ཚེ་རིང་མཆོག་
གིས་གང་གི་སྲས་མོ་ཨེ་ལ་ཡིས་ཨལ་བ་རེཊ་  
(Alice Patterson Albright) ལགས་ཀྱི་
མཚན་ཐགོ་ཏུ་བདོ་མིའ་ིསྒྲིག་འཛུགས་དང་བདོ་
མི་ཡོངས་ཀྱི་ཚབ་ཞུས་ཏ་ེཐུགས་གསོའི་གསུང་
འཕྲིན་ཞིག་གནང་འདགུ། 

ད་ེཡང་ཐུགས་གསོའི་གསུང་འཕྲིན་ནང་
དཔལ་ལྡན ་སྲིད ་སྐྱོང ་སྤ ེན ་པ ་ ཚེ ་ རིང ་
མཆོག་གིས་ཚེ་འདས་ལྕམ་མ་ཊི་ལི་ནི་
ཨལ་བ་རེཊ་མཆོག་གི་སྲས་མོ་ཨེ་ལ་ཡིས་
ཨལ་བ་རེཊ་ལགས་སུ་ཁོ་མོའི་མ་ཡུམ་
དང་ཨ་རིའི་ཕྱི་སྲིད་དྲུང་ཆེ་ཟུར་པ་མཆོག་
སྐུ་ཚེ་མ་ཟིན་པའི་ཡིད་སྐྱོའི་གནས་ཚུལ་ག་ོ
ཐསོ་བྱུང་བར་ཧ་ཅང་བླ་ོཕམ་ཆེན་པ་ོབྱུང་
ཞསེ་དང་། དཀའ་སྡགུ་ཆེ་བའ་ིདསུ་སབྐས་
འདིར་བདོ་མིའི་སྒྲིག་འཛུགས་དང་བདོ་
མི་ཡོངས་ཀྱི་ཚབ་ཞུས་ཏ་ེཁོང་དང་ཁོང་
གི་ནང་མི་ཉ་ེའབ ྲེལ། ད་ེབཞིན་ཨ་རིའ་ིམི་
མང་ཡོངས་ལ་སེམས་གཏིང་ནས་ཐུགས་

གསོ་ཞུ་རྒྱུ ་ཡིན་ཞསེ་གསུངས་འདགུ 
མུ་མཐུད་དཔལ་ལནྡ་སྲིད་སྐྱོང་མཆོག་གིས། 
ཚེ་འདས་ལྕམ་མ་ཊི་ལི ་ནི ་ཨལ་བ་རེཊ་
མཆོག་གིས་ག་ོལ་སྤྱི་ཡོངས་སུ་མི་ས་ཡ་མང་
པའོི་འགྲོ་བ་མིའི་ཐབོ་ཐང་དང་རང་དབང་
ཆེད་ཞུ་གཏུག་འཐབ་རྩོད་གནང་བ་ལརྟ་བདོ་
ཀྱི་གནད་དནོ་ཐགོ་ལའང་ཞུ་གཏུག་འཐབ་
རྩོད་གནང་ཡོད་སྟབས། དམ་པ་ཁངོ་འདས་
གྲོངས་སུ་གྱུར་བའི་གྱོང་གུད་བདོ་མི་ཡོངས་
ཀྱི་སེམས་གཏངི་ནས་ཚོར་ངསེ་རེད། དམ་
པ་ད་ེཉ་ིན་ིཨ་རིའི་བདོ་དནོ་དམིགས་བསལ་
འབྲེལ་མཐུད་པ་ཐགོ་མར་བསྐ་ོབཞག་གནང་
མཁན་གྱི་ཨ་རིའི་ཕྱི ་སྲིད་དྲུང་ཆེ་ཡིན་པ་

དང་། གནད་འགག་ཆེ་བའ་ིལས་གནས་ད་ེ
བརྒྱུད་ཨ་རི་གཞུང་ནས་བདོ་རྒྱའ་ིདཀའ་རྙགོ་
སེལ་ཐབས་སུ་རོགས་ཕན་གནང་ཡོད། ང་
ཚོས་དམ་པ་ཁོང་གིས་དབུ་ཁྲིད་ལམ་སྟོ ན་
དང་རོགས་སྐྱོར་གནང་བའི་བཀའ་དྲིན་དསུ་
རྟག་ཏུ་སྙངི་ལ་འཆང་བཞིན་ཡོད་ཅསེ་དང་། 
མཐར་དཔལ་ལྡན་སྲིད་སྐྱོང་མཆོག་གིས་
དམ་པ་ད་ེཉདི་ཀྱིས་སྐུ་ཚེ་ཧྲིལ་པརོ་སྐུ་ལས་
བསྐྱོན་པ་ལྟར་ང་ཚོས་སྔར་བས་མང་གཙོ་
དང་། དྲང་བདནེ། ཞི་བད་ེལནྡ་པའ་ིའཛམ་
གླངི་ཞིག་བསྐྲུན་པར་ཞབས་འདགེས་ཞུ་ཐུབ་
པའ་ིརེ་བ་ཡོད་ཅསེ་གསུངས་འདགུ །

སྤྱི་ནརོ་༸གངོ་ས་༸སྐྱབས་མགནོ་ཆེན་པ་ོམཆོག་གིས་ཨ་རིའ་ིཕྱི་སྲིད་དྲུང་ཆེ་ཟུར་པ་ལམྕ་སྐ་ུམ་ཌིལ་ལིན་ཨལ་བ་རེཌ་ེ
མཆོག་སྐ་ུཚེའ་ིའཕནེ་པ་རྫོགས་པར་ཐུགས་གསོ་མཛད་པ།

དཔལ་ལནྡ་ཚོགས་གཙོ་མཆོག་གིས་ཨ་རིའ་ིཕྱི་སྲིད་དྲུང་ཆེ་ཟུར་པ་ལམྕ་སྐ་ུམ་ཌ་ེལི་ཡན་ཨལ་བ་ྷརེ་ཡེཊ་མཆོག་སྐ་ུཚེའ་ི
འཕནེ་པ་རྫོགས་པར་ཐུགས་གསོ་ཞུས་པ།

༄༅། །བདོ་མིའ་ིབ་ླན་མེད་པའ་ིདབུ་ཁྲིད་
སྤྱི་ནརོ་༸གོང་ས་༸སྐྱབས་མགོན་ཆེན་པ་ོ
མཆོག་གིས་ཨ་རིའི་ཕྱི་སྲིད་དྲུང་ཆེ་ཟུར་པ་

༄༅། །ཨ་རིའ་ིཕྱི་སྲིད་དྲུང་ཆེ་ཟུར་པ་
དང་། བུད་མེད་ཕྱི་སྲིད་དྲུང་ཆེ་གནང་
མཁན་ཐགོ་མ་ལམྕ་སྐུ་མ་ཌེ་ལི་ཡན་ཨལ་བ་ྷ

རེ་ཡེཊ་ (Madeleine Albright) མཆོག་
དགུང་གྲངས་ ༨༤ ཐགོ་སྐ་ུཚེའ་ིའཕནེ་པ་
རྫོགས་པའི་ཡིད་སྐྱོའི་གནས་ཚུལ་ཐནོ་པར། 

ལམྕ་སྐ་ུམ་ཌིལ་ལིན་ཨལ་བ་རེཌ་ེ (Mad-
eleine Albright) མཆོག་སྐ་ུཚེའ་ིའཕནེ་
པ་རྫོགས་པའི་གནས་ཚུལ་གསན་རྗེས་དམ་

ཕྱི་ལོ་ ༢༠༢༢ ཟླ་ ༣ ཚེས་ ༢༤ ཉནི་
དཔལ་ལྡན་བདོ་མི་མང་སྤྱི་འཐུས་ཚོགས་
གཙོ་མཁན་པ་ོབསོད་ནམས་བསྟན་འཕལེ་
མཆོག་གིས་གཞིས་བྱེས་བ ོད་མི་ཡོངས་
དང་། སབྐས་བཅུ་བདནུ་པའ་ིབདོ་མི་མང་
སྤྱི་འཐུས་ལནྷ་ཚོགས་ཀྱི་ཚབ་ཞུས་ཏ།ེ དམ་
པ་ཁོང་གི་བུ་མོས་གཙོས་ནང་མི་ལྷན་རྒྱས་
ཡོངས་ལ་ཐུགས་གསོ་ཞུས་གནང་འདགུ
དམ ་ པ ་ ཁོ ང ་ གི ་ བུ ་ མོ ་ ལྕམ ་ སྐུ ་ ཨེ ་ ལི ་
སི ་ པ ེ ་ ཊ ར ་ ས ན ་ ཨ ལ ་ བྷ ་ རེ ་ ཡེ ཊ ་  
(Alice Patterson Albright) ལགས་ལ་
བསྐུར་བའི་ཐུགས་གསོའི་འཕྲིན་ཡིག་ནང་
འཁདོ་དནོ། སྐ་ུཉདི་ཀྱི་ཡུམ་ཨ་རིའ་ིཕྱི་སྲིད་
དྲུང་ཆེ་ཟུར་པ་ལམྕ་སྐུ་མ་ཌ་ེལི་ཡན་ཨལ་བ་ྷ
རེ་ཡེཊ་མཆོག་སྐུ་ཚེའི་འཕནེ་པ་རྫོགས་པའི་

པ་ད་ེཉདི་ཀྱི་སྲས་མོ་ཨེ་ལི་སི་པ་ེཊར་སན་ 
(Alice Patterson Albright) ལགས་ལ་
ཐུགས་གསོ་གནང་བའ་ིནང་འཁདོ་དནོ། སྐ་ུ
ཉདི་ཀྱི་ཡུམ་དམ་པ་ད་ེཉདི་ནི་ཨ་རིའི་བུད་
མེད་ཕྱི་སྲིད་དྲུང་ཆེ་ཐོག་མ་ད་ེཡིན་པ་མ་
ཟད། ཁངོ་གིས་ཨ་རི་ཕྱི་སྲིད་དྲུང་ཆེའ་ི
ཐུགས་འགན་བཞསེ་པའི་རིང་འབུར་ད་ུཐནོ་
པའ་ིཕྱག་ལས་གནང་ཡོད།
དམ་པ་ད་ེཉིད་ལ་ཨ་རིའི་སྲིད་འཛིན་ཟུར་
པ་བ་ྷརག་ཨོ་བ་ྷམ་ (Barack Obama) 
མཆོག་གིས་སྲིད་འཛིན་གྱི་རང་དབང་རྟགས་

གནས་ཚུལ་ཐསོ་འཕྲལ་ང་ཚོ་ཚང་མ་ཧ་ཅང་
གི་བླ་ོཕམ་བྱུང་། ངས་བདོ་མི་མང་སྤྱི་འཐུས་
ལནྷ་ཚོགས་ཀྱི་ཚབ་ཞུས་ཏ་ེཁྱེད་ནང་མི་ལནྷ་
རྒྱས་ལ་ཐུགས་གསོ་ཞུ་རྒྱུ ་ཡིན།
ལམྕ་སྐུ་མ་ཌ་ེལི་ཡན་ཨལ་བ་ྷརེ་ཡེཊ་མཆོག་
གིས་ཨ་རིའ་ིགཞུང་དང་། མི་མང་གི་བད་ེ
དནོ་ཆེད་སྲི་ཞུ་རྣམ་དག་ཞུས་ཏ་ེམི་ཚེ་དནོ་
དང་ལནྡ་པ་ཞིག་བསྐྱལ་ཡོད། ལམྕ་སྐ་ུཁངོ་
གིས་རྒྱལ་ཁབ་དང་མི་མང་ཆེད་བཞག་པའི་
མཛད་རྗེས་རྣམས་ཚང་མས་རྟག་ཏུ་དྲན་
ངསེ་ཡིན། གཞན་ཡང་ལམྕ་སྐ་ུཁངོ་ཨ་རིའ་ི
ཕྱི་སྲིད་ལས་ཁུངས་ནང་ཕྱག་ལས་གནང་
སྐབས་བདོ་ཀྱི་རྩ་དནོ་ཐགོ་ཐུགས་ཁུར་དང་
རྒྱབ་སྐྱོར་ཤུགས་ཆེ་གནང་ཡོད་པ་མ་ཟད། 
སྐབས་ད ེའི ་སྲིད་འཛིན་ཁི ་ལིན་ཊོན་འོག 

མ་ (Presidential Medal of Free-
dom) ཞསེ་པ་ཕུལ་བ་དསེ་མི་གཞན་རྣམས་
ཀྱང་དམ་པ་ད་ེཉིད་ཀྱི ་རྗེས་སུ་འབྲངས་
རྒྱུ ར་རླབས་ཆེན་གྱི་སེམས་ཤུགས་སྐྱེད་ད་ུ
བཅུག་ཡོད། ངསོ་ལ་མཚོན་ན་འདས་པའ་ི
དུས་ཡུན་ནང་ཨ་རིར་དམ་པ་ཁོང་དང་
མཇལ་འཕྲད་ཀྱི ་གོ་སྐབས་ཐེངས་འགའ་
བྱུང་མྱོང་ཡོད་པ་མ་ཟད། ཐངེས་གཅིག་
ཅཀེ་སྤྱི་མཐུན་རྒྱལ་ཁབ་ཀྱི་རྒྱལ་ས་པ་ིརག་ 
(Prague) ནང་ཅཀེ་སྤྱི་མཐུན་རྒྱལ་ཁབ་
ཀྱི་སྲིད་འཛིན་ཟུར་པ་སྐུ་ཞབས་ཝག་ལེབ་

ལམྕ་སྐ་ུཁངོ་གིས་ཕྱི་ལོ་ ༡༩༩༧ ཟླ་ ༡༠ 
པའི་ནང་ཨ་རིའི་བདོ་དནོ་དམིགས་བསལ་
འབྲེལ་མཐུད་པ་དང་པ་ོསྐ་ུཞབས་གྷ་ེརིག་ཁ་ེ
རེག་ (Mr. Greg Craig) མཆོག་བསྐ་ོ
གཞག་གནང་ཡོད། ད་ེབཞིན་ལམྕ་སྐ་ུཁངོ་
གིས་སྐབས་དའེི་རྒྱ་ནག་སྲིད་འཛིན་ཅང་
ཛི་མིན་ལ་ཨ་རིའི་གཞུང་གི་ངསོ་ནས་བདོ་
ཀྱི་གནད་དནོ་གལ་ཆེར་བརྩིས་ཀྱི་ཡོད་པ་
དང་། རྒྱ་ནག་གཞུང་གི་ངསོ་ནས་བདོ་མིའ་ི
བླ་ན་མེད་པའི་དབུ་འཁྲིད་སྤྱི་ནརོ་༧གོང་
ས་༧སྐྱབས་མགོན་ཆེན་པ་ོམཆོག་དང་ལནྷ་
གྲོས་མོལ་གནང་དགོས་པའི་འབདོ་སྐུལ་
ཞུས་གནང་ཡོད། ད་ེབཞིན་ལམྕ་སྐ་ུཁངོ་
གིས་སྤྱི་ནརོ་༧གོང་ས་༧སྐྱབས་མགོན་ཆེན་
པ་ོམཆོག་ཐངེས་ཁ་ཤས་མཇལ་འཕྲད་ཞུས་

ཧ་བལེ་ (Vaclav Havel) མཆོག་དང་
ལྷན་ཁོང་དང་མཇལ་འཕྲད་ཀྱི ་གོ་སྐབས་
བཟང་པ་ོབྱུང་། དམ་པ་ཁངོ་གི་ནང་མིའ་ི
རྒྱབ་ལྗངོས་ནི་སྐྱབས་བཅོལ་བ་ཡིན་སྟབས། 
ཁོང་གིས་འགྲོ་བ་མི་གཞན་གྱི་རང་དབང་
དང་བད་ེདནོ་ལ་ཐུགས་ཁུར་དང་རྒྱབ་སྐྱོར་
ཤུགས་ཆེ་གནང་ཡོད། ཅསེ་འཁདོ་ཡོད།།

གནང་ཡོད་པ་མ་ཟད། མགནོ་པ་ོགང་ཉདི་
མཆོག་གིས་ལམྕ་སྐུ་ཁངོ་ནས་བདོ་ཀྱི་གནད་
དནོ་ཐོག་ལ་ཐུགས་ཁུར་ཆེ་བཞེས་གནང་
བར་བསགྔས་བརྗོད་གནང་ཡོད། ལམྕ་སྐ་ུ
ཁོང་གིས་བདོ་ཀྱི ་བདནེ་པའི་རྩ་དནོ་ཐོག་
རྒྱབ་སྐྱོར་གནང་བ་ད་ེབཞིན་བདོ་མི་ཚང་
མས་རྟག་ཏུ་དྲན་ངསེ་ཡིན། ལམྕ་སྐ་ུཁངོ་སྐ་ུ
གཤེགས་པ་དསེ་བདོ་ཀྱི་བླ་ོཉ་ེབའི་གྲོགས་པ་ོ
ཞིག་མེད་པ་ཆགས་ཡོད། ངས་སརླ་ཡང་
ཁྱེད་ནང་མི་ལྷན་རྒྱས་ལ་ཐུགས་གསོ་ཞུ་རྒྱུ ་
ཡིན་ཞསེ་འཁདོ་འདགུ་པ་བཅས། །

ཤེས་རིག་བཀའ་བླནོ་ཐར་ལམ་སྒྲོལ་མ་མཆོག་དབུས་བདོ་སླབོ་འཛིན་ཚོགས་ཀྱི་འགན་འཛིན་ལནྷ་ཚོགས་ཀྱི་ཚོགས་འད་ུ
ཐངེས་ ༩༢ པའ་ིསྟེ ང་མཉམ་ཞུགས་གནང་བ།

༄༅། །རྒྱ་གར་དབུས་གཞུང་གི་ཤེས་
རིག་བླནོ་ཆེན་ལས་ཁུངས་ཀྱི་དྲུང་འཕར་
དང་དབུས་བདོ་སླབོ་འཛིན་ཚོགས་ཀྱི་འགན་
འཛིན་ལྷན་ཚོགས་ཀྱི་ཚོགས་གཙོ་ལྕམ་སྐུ་
ཅང་སཱན་ (L.S. Changsan) ལགས་ཀྱི་
གཙོ་སྐྱོང་འགོ་དབུས་བདོ་སླབོ་འཛིན་ཚོགས་
ཀྱི་འགན་འཛིན་ལྷན་ཚོགས་ཀྱི་ཚོགས་འད་ུ
ཐངེས་ ༩༢ ད་ེབཞིན་ཕྱི་ལོ་ ༢༠༢༢ ཟླ་ ༣ 
ཚེས་ ༢༩ ཉནི་ཚོགས་ཡོད་པ་དང་། ཚོགས་
འདའིུ་ཐོག་དབུས་བདོ་སླབོ་འཛིན་ཚོགས་
ཀྱི་འགན་འཛིན་ལྷན་ཚོགས་ཀྱི་ཚོགས་མི་
དང་རྒྱ་གར་དབུས་གཞུང་གི་ཤེས་རིག་
ལས་ཁུངས་ཀྱི་ཟུང་དྲུང་དང་དཔལ་འབྱོར་
སླབོ་སྟོ ན་པ་ལྕམ་སྐུ་ཌར་ཤན་དྷ་བྷར་ཝལ་  
(Darshan M. Dabarwal) ལགས་དང་། 
རྒྱ་གར་ཕྱི་སྲིད་ལས་ཁུངས་ཀྱི་སྐ་ུཚབ། ད་ེ
བཞིན་བདོ་མིའི་སྒྲིག་འཛུགས་ཀྱི་ཤེས་རིག་
བཀའ་བླནོ་ཐར་ལམ་སྒྲོལ་མ་མཆོག་དང་

ལྡ་ིལི་སྐུ་ཚབ་དནོ་གཅོད་འབྲོང་ཆུང་དངསོ་
གྲུབ་ལགས། ཤེས་རིག་དྲུང་ཆེ་འཇིགས་
མེད་རྣམ་རྒྱལ་ལགས། རྒྱ་གར་དབུས་
གཞུང་གི་ཤེས་རིག་བླནོ་ཆེན་ལས་ཁུངས་
ཀྱི་ངེས་སྟོ ན་པ་སྐུ་ཞབས་ཊི་ཨེས་རཽ་ཏ་ེལ་  
(T.S Rautela) ལགས། དབུས་བདོ་སླབོ་
འཛིན་ཚོགས་ཀྱི་ཟུང་འབྲེལ་ངསེ་སྟོ ན་པ་པྲི་
ཏམ་སིངྒ་ (T. Pritam Singh) ལགས་དང་
ཨེ་ཨེས་རཱ་ཝཊ་ (A.S Rawat) ལགས་
བཅས་མཉམ་ཞུགས་གནང་ཡོད།ད་ེཡང་
ཚོགས་འདའིུ་ཐོག་དབུས་བདོ་སླབོ་འཛིན་
ཚོགས་ཀྱི་ངསོ་ནས་ད་བར་བཙན་བྱོལ་བདོ་
མིའི་སླབོ་ཕྲུག་རྣམས་ལ་གཟངེས་སུ་ཐོན་
པའ་ིསླབོ་སྦྱོང་གནང་བའ་ིསྐརོ་དང་། དབུས་
བ ོད་སླབོ ་འཛིན་ཚོགས་མཇུག་སྡུད་སྐརོ ་
གྲོས་བསྡརུ་གནང་ཡོད། རྒྱ་གར་དབུས་
གཞུང་གི་ཤེས་རིག་བླནོ་ཆེན་ལས་ཁུངས་
ཀྱི་དྲུང་འཕར་དང་དབུས་བདོ་སླབོ་འཛིན་

ཚོགས་ཀྱི ་ཚོགས་གཙོ་ལྕམ་སྐུ ་ཅང་སཱན་
ལགས་ཀྱིས་དབུས་བདོ་སླབོ་འཛིན་ཚོགས་
མཇུག་སྡུད་བྱེད་ཀྱི་ཡོད་པས་སེམས་ཚོར་
དྲག་པ་ོཞིག་ཡོང་གི་ཡོད་ཀྱང་། བདོ་མིའ་ི
སྒྲིག་འཛུགས་ཤེས་རིག་ལས་ཁུངས་ནས་མུ་
མཐུད་ལས་དནོ་རྣམས་རྒྱུན་སྐྱོང་གནང་ཐུབ་
པའ་ིགདངེ་ཚོད་ཡོད་སྐརོ་དང་། རྒྱ་གར་
གཞུང་གིས་མུ་མཐུད་བཙན་བྱོལ་བདོ་མི་
གཞོན་སྐྱེས་རྣམས་ཀྱི་ཤེས་ཡོན་ཆེད་མཐུན་
འགྱུར་རོགས་རམ་གནང་རྒྱུ ་ཡིན་པའི་སྐརོ་
གསུངས་ཡོད།
བདོ་མིའི་སྒྲིག་འཛུགས་ཀྱི་ཤེས་རིག་བཀའ་
བླནོ་ཐར་ལམ་སྒྲོལ་མ་མཆོག་གིས་རྒྱ་གར་
གཞུང་མང་གཉིས་ནས་འདས་པའི་ལོ་ངོ་
དྲུག་ཅུ་ལྷག་གི་རིང་བཙན་བྱོལ་བ ོད་མི་
རྣམས་ལ་རྒྱབ་སྐྱོར་དང་། ལགྷ་པར་བདོ་པའ་ི
གཞོན་སྐྱེས་རྣམས་ཀྱི་ཤེས་ཡོན་སདླ་མཐུན་
འགྱུར་རོགས་རམ་གནང་དང་གནང་བཞིན་

པར་ཐུགས་རྗེ་ཞུས་གནང་ཡོད། གཞན་
ཡང་ཤེས་རིག་བཀའ་བླནོ་མཆོག་གིས་བདོ་
པའི་སླབོ་ཕྲུག་རྣམས་ལ་ཤེས་ཡོན་སྤུས་ཚད་
ལནྡ་པ་སྤྲོད་རྒྱུ ་ཙམ་མ་ཟད། སླབོ་ཕྲུག་
ཚང་མ་མི་བཟང་པ་ོཞིག་ཡོང་བར་འབད་
བརྩོན་གནང་རྒྱུ ་ཡིན་སྐརོ་གསུངས་ཡོད།ཕྱི་
ལོ་ ༢༠༢༢ ཟླ་ ༣ ཚེས་ ༢༨ ཉནི་ཤེས་
རིག་ལས་ཁུངས་ནས་དབུས་བདོ་སླབོ་འཛིན་
ཚོགས་ཀྱིས་འདས་པའི་ལོ་ང་ོདྲུག་ཅུ་ལགྷ་གི་
རིང་བཙན་བྱོལ་བདོ་པའི་སླབོ་ཕྲུག་རྣམས་
ལ་སླབོ་སྤྱོང་གནང་བར་ཐུགས་རྗེ་ཆེ་ཞུའི་
སླད་དབུས་བདོ་སླབོ་འཛིན་ཚོགས་ཀྱི་ལས་
བྱེད་རྣམས་ལ་ཕབེས་སྐྱེལ་གྱི་མཛད་སྒ་ོཞིག་
ག་ོསྒྲིག་གནང་ཡོད། ཕབེས་སྐྱེལ་གྱི་མཛད་
སྒའོི་ཐགོ་ཤེས་རིག་བཀའ་བླནོ་མཆོག་གིས་
བདོ་མིའི་བླ་ན་མེད་པའི་དབུ་ཁྲིད་སྤྱི་ནརོ་
༸གངོ་ས་༸སྐྱབས་མགནོ་ཆེན་པ་ོམཆོག་གི་
དགོངས་གཞི་གཙོ་བ་ོནི་བདོ་པའི་སླབོ་ཕྲུག་

རྣམས་ལ་དངེ་རབས་ཤེས་ཡོན་དང་། བདོ་
ཀྱི་རིག་གཞུང་དང་སདྐ་ཡིག་སླབོ་སྦྱོང་ཚད་
དང་ལནྡ་པ་སྤྲད་ད་ེའདབ་གཤོག་གཉསི་ལནྡ་
གྱི་བདོ་མི་ཞིག་བཟ་ོརྒྱུ ་ད་ེཡིན་ཞིང་། རྒྱ་
གར་གཞུང་གིས་སྤྱི་ནརོ་༸གངོ་ས་༸སྐྱབས་
མགོན་ཆེན་པ་ོམཆོག་གི་དགོངས་གཞི་ལརྟ་
བཙན་བྱོལ་བདོ་པའི་ཕྲུ ་གུ་རྣམས་ཀྱི་ཆེད་
ཟུར་ད་ུསླབོ་གྲྭ་བཙུགས་ཏ་ེའདས་པའི་ལོ་ང་ོ
དྲུག་ཅུ་རིང་སླབོ་སྦྱོང་གནང་ཡོད་པ་དང་། 
ད་ལྟའི་ཆར་རྒྱ་གར་གཞུང་གིས་སླབོ་སྦྱོང་
གནང་བའི་སླབོ་ཕྲུག་ད་ེདག་གིས་བདོ་མིའི་
སྒྲིག་འཛུགས་ཀྱི ་ལས་ཁུངས་ཁག་དང་། 
འཛམ་གླིང་གང་སར་ཕྱག་ལས་གནང་དང་
གནང ་བ ཞིན ་ ཡོད ་པ ་ སོགས ་ཀྱི ་ སྐ ོར ་ 
གསུངས་ཡོད། །



3 TIBETAN NEWS 30th  March  2022 བདོ་མིའི་སྒྲིག་འཛུགས་ཀྱི་བདནུ་རེའི་ལས་རིམ་གསར་ཤོག བདོ་ཟླ་ ༡ ཚེས་ ༢༨ ཕྱི་ཟླ་ ༣ ཚེས་ ༣༠

འཇར་མན་རོགས་ཚོགས་ལྷ་ོཨེ་ཤི་ཡའ་ིསྡ་ེཚན་གྱི་འགན་འཛིན་མཆོག་བཞུགས་སརྒ་ད་ུཕབེས་སབྐས་བདོ་མི་མང་སྤྱི་
འཐུས་ལནྷ་ཚོགས་ནས་ས ྣེ་ལེན་གཟབ་རྒྱས་ཞུས་པ།

༄༅། །ཕྱི་ལོ་ ༢༠༢༢ ཟླ་ ༣ ཚེས་ ༢༨ 
ཉནི་གྱི་ཕྱི་ད ྲོར་བདོ་མི་མང་སྤྱི་འཐུས་ལྷན་
ཚོགས་ནས་བདོ་ཀྱི་ཟློས་གར་ཚོགས་ཁང་ད་ུ
འཇར་མན་རོགས་ཚོགས་ (FNF) ཞསེ་
པའ་ིལྷ་ོཨེ་ཤི་ཡའ་ིསྡ་ེཚན་གྱི་འགན་འཛིན་སྐ་ུ
ཞབས་ཀཱར་སི་ཊེན་ཀ་ེལེན་ (Dr. Carsten 
Klein, Head of Regional Office South 
Asia, FNF) ལགས་དང་། དཔལ་འབྱོར་
འགན་འཛིན་སྐུ་ཞབས་པན་ཀ་ཇ་ཀུ་མར་ 
(Pankaj Kumar, Finance Manager) 
ལགས། རྩིས་ཞིབ་པ་ལམྕ་སྐ་ུཇ་ེཁ་ེལིན་བགྷ་
ཤི་ (Ms. Jacqueline Bakshi, Regional 
Internal Auditor) ལགས་བཅས་ལ་
དགངོ་ད ྲོའ་ིགསོལ་སྟོ ན་དང་། རིག་གཞུང་
གཞས་སྣ་གཟིགས་འབུལ་ཞིག་གོ་སྒྲིག་ཞུས་
གནང་ཡོད། སབྐས་དརེ་དཔལ་ལནྡ་ཚོགས་
གཙོ་མཁན་པ་ོབསོད་ནམས་བསྟན་འཕལེ་
མཆོག་དང་། དཔལ་ལནྡ་ཚོགས་གཞནོ་
སྒྲོལ་མ་ཚེ་རིང་མཆོག དཔལ་ལནྡ་སྲིད་
སྐྱོང་སྤནེ ་པ་ཚེ་རིང་མཆོག་གིས་གཙོས་
བཀའ་བླནོ་རྣམ་པ། སབྐས་བཅུ་བདནུ་པའ་ི
བདོ་མི་མང་སྤྱི་འཐུས་རྣམ་པ་བཅས་ཆེད་
བཅར་གནང་ཡོད། 
ད་ེཡང་ཐགོ་མར་དཔལ་ལནྡ་ཚོགས་གཞོན་
སྒྲོལ་མ་ཚེ་རིང་མཆོག་གིས་འཇར་མན་
རོགས་ཚོགས་ (FNF) ན་ིབདོ་མི་མང་སྤྱི་
འཐུས་ལནྷ་ཚོགས་ལ་དསུ་ཡུན་རིང་ཤོས་ཀྱི་
མཐུན་འགྱུར་གནང་མཁན་ཞིག་ཆགས་ཀྱི་

ཡོད་པ་དང་། ད་ེཡང་འཇར་མན་རོགས་
ཚོགས་ (FNF) ནས་ཐགོ་མར་བདོ་ཀྱི་
གྲོས་ཚོགས་དང་སྲིད་བྱུས་ཉམས་ཞིབ་ཁང་
ལ་མཐུན་འགྱུར་གནང་བ་དང་། ཕྱིས་སུ་
བདོ་ཀྱི་གྲོས་ཚོགས་དང་སྲིད་བྱུས་ཉམས་
ཞིབ་ཁང་སྒ་ོབརྒྱབ་རྗེས། བདོ་མི་མང་སྤྱི་
འ ཐུས ་ལྷན ་ ཚོགས ་
ལ་མུ ་མཐུད་བཙན་
བྱོལ་བ ོད ་མིའི ་མང་
གཙོ ་སྲ ་བརྟན ་དང ་
ཚགས་ཚུད་ཡོང་སླད་
མཐུན་འགྱུར་གནང་
གི་ཡོད་པ་སོགས་ངོ་
སྤྲོད ་མདོར ་བསྡུ ས ་
དང་།འཚམས་འདྲིའི་
གསུང་བཤད་གནང་
བ་དང་། ད་ེརྗེས་བདོ་མིའ་ིསྒྲིག་འཛུགས་ཀྱི་
དཔལ་ལནྡ་སྲིད་སྐྱོང་སྤནེ་པ་ཚེ་རིང་མཆོག་
གིས་འཇར་མན་རོགས་ཚོགས་ (FNF) 
དང་། བདོ་མི་མང་སྤྱི་འཐུས་ལནྷ་ཚོགས་
དབར་ཐགོ་མར་འབྲེལ་བ་བྱུང་སྟངས་དང་། 
ཕྱི་ལོ་ ༡༩༩༡ ལོར་ཐགོ་མར་འབྲེལ་བ་
འགོ་འཛུགས་པ་ནས་བཟུང་འཇར་མན་
རོགས་ཚོགས་ (FNF) ཡིས་བཙན་བྱོལ་
བདོ་མིའི་མང་གཙོ་སྲ་བརྟན་སླད་མཐུན་
འགྱུར་གནང་བཞིན་ཡོད་པའི་སྐརོ་གསུངས་
པ་དང་། གཞན་ཡང་འཇར་མན་རོགས་
ཚོགས་ (FNF) ཀྱི་སྐརོ་དང་། དའེ་ིལྷ་ོཨེ་

ཤི་ཡའི་སྡ་ེཚན་གྱི་འགན་འཛིན་སྐུ་ཞབས་
ཀཱར་སི་ཊེན་ ཀ་ེལེན་མཆོག་ན་ིབདོ་དནོ་
ཐགོ་དམིགས་བསལ་ད་ོསྣང་དང་། བདོ་པའ་ི
སྤྱི་ཚོགས་ལ་སེམས་ཐག་ཉ་ེཔ་ོགནང་མཁན་
དང་། བདོ་པའ་ིརྩ་དནོ་ལ་རྒྱབ་སྐྱོར་གནང་
རྒྱུའི་ཐགོ་སེམས་ཁུར་ཆེན་པ་ོགནང་མཁན་

ཞིག་ཡིན་པའི་སྐརོ་སོགས་ངོ་སྤྲོད་གནང་
སོང་།
འཇར་མན་རོགས་ཚོགས་ (FNF) ལྷ་ོཨེ་
ཤི་ཡའི་སྡ་ེཚན་གྱི་འགན་འཛིན་སྐུ་ཞབས་
ཀཱར་སི་ཊེན་ཀེ་ལེན་མཆོག་གིས་ཁོང་ཉིད་
བཞུགས་སྒར་རྡ་སར་ཕབེས་ནས་བདོ་མིའི་
སྒྲིག ་འཛུགས་ཀྱི ་དབུ ་ཁྲིད ་རྣམས་དང་
མཇལ་འཕྲད་བྱུང་བར་དགའ་ཚོར་ཆེན་པ་ོ
བྱུང་བ་དང་། བཙན་བྱོལ་ནང་བདོ་མིའ་ི
སྒྲིག་འཛུགས་ནས་མང་གཙོའི་ལམ་ལུགས་
ཚད་དང་ལྡན་པ་ལག་བསྟར་གནང་བཞིན་
ཡོད་པར་བསགྔས་བརྗོད་དང་། འཛམ་

གླངི་སྤྱི་དང་། ལགྷ་པར་ད་ུཡུ་རོབ་ནང་གི་
གནད་ཡོད་མི་སྣ་གང་མང་མང་རྒྱ་གར་
ནང་རྟེ ན་གཞི་བྱས་པའི་བདོ་མིའི་འད་ུསྡདོ་
ཁག་ལ་ཕ ེབས་རྒྱུ འི ་ལས་རིམ་བཟོས་ཏེ་
བཙན་བྱོལ་ནང་མང་གཙོའི་ལམ་ལུགས་
ཚད་ལྡན་ལག་བསྟར་གནང་བཞིན་ཡོད་པ་

ཤེས་ཐུབ་པ་བཟ་ོརྒྱུ འི་
འབད་བརྩོན་གནང་
གི་ཡིན་ཞེས་གསུངས་
པ་མ་ཟད། བདོ་མིའ་ི
སྒྲིག་འཛུགས་ལ་མུ ་
མཐུད་མཐུན་འགྱུར་
རྒྱབ་སྐྱོར་གནང་རྒྱུར་
འདནུ་པ་ཆེན་པ་ོཡོད་
སྐརོ་བཅས་གསུངས་
གནང་རྗེས། དཔལ་

ལྡན་ཚོགས་གཙོ་མཆོག་གིས་སྐུ ་ཞབས་
ཁངོ་དང་། ཁངོ་གི་ཕྱག་རོགས་ལས་བྱེད་
རྣམ་གཉསི་ལ་འཚམས་འདྲིའི་མཇལ་དར་
སྒྲོན་འབུལ་དང་། དཔལ་ལནྡ་སྲིད་སྐྱོང་
མཆོག་གིས་སྤྱན་རས་གཟིགས་ཀྱི་སྐུ་ཐང་
ཞིག་ཕྱག་རྟགས་ཕུལ་གནང་སོང་།ད་ེཉནི་
ཆུ་ཚོད་ ༢།༣༠ ཐགོ་འཇར་མན་རོགས་
ཚོགས་ (FNF) ལྷ་ོཨེ་ཤི་ཡའ་ིསྡ་ེཚན་གྱི་
འགན་འཛིན་སྐུ་ཞབས་ཀཱར་སི་ཊེན་ཀ་ེལེན་
མཆོག་བདོ་མི་མང་སྤྱི་འཐུས་ལནྷ་ཚོགས་ཀྱི་
གྲོས་ཚོགས་ཚོགས་སྐབས་གྲོས་ཚོགས་ཀྱི་
ཟུར་ཉན་ད་ུཕབེས་ཤིང་། གྲོས་ཚོགས་ནས་

ཁངོ་ལ་འཚམས་འདྲི་ཞུས་རྗེས། དཔལ་ལནྡ་
ཚོགས་གཞོན་སྒྲོལ་མ་ཚེ་རིང་མཆོག་གིས་
ཚོགས་གཞོན་ལས་ཁུངས་སུ་ས ྣེ་ལེན་མཇལ་
འཕྲད་དང་། སབྐས་དརེ་དཔལ་ལནྡ་ཚོགས་
གཞནོ་མཆོག་གིས་ (FNF) རོགས་ཚོགས་
ནས་དསུ་ཡུན་རིང་པའོི་རིང་བདོ་མི་མང་
སྤྱི་འཐུས་ལནྷ་ཚོགས་ལ་མཐུན་འགྱུར་རྒྱབ་
སྐྱོར་གནང་བར་ཐུགས་རྗེ་ཆེ་ཞུས་པ་དང་
སྦྲགས། བདོ་ནང་སྨྲ་བརྗོད་དང་། འགྲུལ་
བཞུད་ཀྱི་རང་དབང་མེད་པ་སོགས་ཛ་དྲག་
གནས་སྟངས་སྤྱི ་དང་།ད་ེབཞིན་རྒྱ་ནག་
གཞུང་གིས་བདོ་ནང་གི་ཁརོ་ཡུག་མུ་མཐུད་
གཏརོ་སྐྱོན་གཏངོ་བཞིན་ཡོད་པའ་ིསྐརོ། ཉ་ེ
ཆར་གྲོས་ཚོགས་ཚོགས་དསུ་གསུམ་པའི་
ཐགོ་སྤྱི་མོས་གཏན་འབབེས་གནང་བའི་བདོ་
ཀྱི་ཁརོ་ཡུག་གི་ཛ་དྲག་གནས་སྟངས་ཐགོ་གི་
གྲོས་ཆོད་སྐརོ་དང་། ད་ེབཞིན་བདོ་མི་མང་
སྤྱི་འཐུས་རྣམ་པ་རྒྱ་གར་དང་། རྒྱལ་སྤྱིའ་ི
ནང་བདོ་དནོ་ཞུ་སྐུལ་གྱི་ལས་འགུལ་སྤལེ་
བཞིན་ཡོད་པ་སོགས་བདོ་མི་མང་སྤྱི་འཐུས་
ལནྷ་ཚོགས་ཀྱི་ལས་དནོ་སྐརོ་སོགས་ང་ོསྤྲོད་
སྙངི་བསྡསུ་དང་། སྐ་ུཞབས་ཁངོ་གིས་བཙན་
བྱོལ་ནང་བདོ་མིའི་སྒྲིག་འཛུགས་ནས་མང་
གཙོ་ཚད་ལནྡ་ལག་བསྟར་གནང་བཞིན་ཡོད་
པར་བསགྔས་བརྗོད་དང་། བདོ་དནོ་ཐགོ་མུ་
མཐུད་མཐུན་འགྱུར་རྒྱབ་སྐྱོར་གནང་རྒྱུ འི་
ཞལ་བཞསེ་གནང་སོང་བ་བཅས། །

དཔལ་ལནྡ་བདོ་མི་མང་སྤྱི་འཐུས་ཚོགས་གཙོ་མཆོག་གིས་བད་ེལེགས་སནྨ་ཁང་གི་ཊི་སྦ་ིརྩ་འགགོ་ལས་གཞིའ་ིཆེད་
འཁྱེར་སྤྱོད་བད་ེབའ་ིདངེ་དསུ་ཚད་མཐའོ་ིགླགོ་པར་འཕྲུལ་ཆས་དབུ་འབྱེད་གནང་བ།

༄༅། །ཕྱི་ལོ་ ༢༠༢༢ ཟླ་ ༣ ཚེས་ 
༢༤ ཉནི་འཛམ་གླངི་ཊི་སྦ་ིཉནི་མོ་དང་
སྟབས་བསྟུན།  དཔལ་ལནྡ་བདོ་མི་མང་སྤྱི་
འཐུས་ཚོགས་གཙོ་མཁན་པ་ོབསོད་ནམས་
བསྟན་འཕལེ་མཆོག་གིས་རྡ་སྟེ ང་བདོ་ཁྱིམ་
ད་ུབད་ེལེགས་སནྨ་ཁང་ནས་ཊི་སྦ་ིརྩ་འགོག་
གི་ལས་གཞིའི་ཆེད་ཉི་འངོ་རྒྱལ་ཁབ་ནས་
གསར་ཉ་ོགནང་བའི་འཁྱེར་སྤྱོད་བད་ེབའི་
དངེ་དསུ་ཚད་མཐའོི་གླགོ་པར་འཕྲུལ་ཆས་  
(Fuji film portable X-ray ma-
chine) ཤིག་དབུ་འབྱེད་གནང་སོང་།གླགོ་
པར་འཕྲུལ་ཆས་དབུ་འབྱེད་གནང་གྲུབ་
མཚམས། དཔལ་ལནྡ་ཚོགས་གཙོ་མཆོག་
གིས་གསུང་དནོ། ད་ེརིང་འཛམ་གླངི་ཊི་སྦ་ི
ཉནི་མོ་དང་བསྟུན། བད་ེལེགས་སནྨ་ཁང་
གི་ལས་འཆར་འདིའི་ཐོག་ནས་ང་རང་རྡ་
ས་བདོ་ཁྱིམ་སླབོ་གྲྭའི་ནང་བཅར་རྒྱུ ་བྱུང་བ་
རེད། འདརི་ཕབེས་པའ་ིབད་ེལེགས་སནྨ་
ཁང་གི་འགན་འཛིན་སྤྱི་འཐུས་ཟླ་བ་ཕུན་
སྐྱིད་ལགས་དང་། བདོ་ཁྱིམ་གྱི་མཛད་གཙོ་
རྣམ་པ། གསར་འགདོ་པ་རྣམ་པ། ལགྷ་པར་
ད་ུལས་གཞི་འདི་དང་འབྲེལ་བའི་འགན་

ཁུར་མཁན་གྱི་སནྨ་པ་དང་། ནད་གཡོག་
བཅས་ཚང་མར་ཐགོ་མར་འཚམས་འདྲིའི་
བཀྲ་ཤིས་བད་ེལེགས་ཞུ་རྒྱུ ་ཡིན།རྩ་བའི་
འཕྲུ ལ ་ཆས་དེ་སྒམ ་
ཆུང ་ཆུང ་ ཞིག་རེད ་
འདགུ་ཀྱང་། འགྲོ་
སོང ་འབུམ ་དྲུ ག ་ ཅུ ་
ལགྷ་ཙམ་བཏང་འདགུ་
པ་དང་། ད་ེན་ིའགྲོ་
སོང་ཆེན་པ་ོཞིག་རེད། 
ལས་གཞི ་འདིས ་ང ་
ཚོའི ་སྤྱི ་ ཚོགས་ནང་
ཊི་སྦ་ིརྩ་འགོག་བཟ་ོརྒྱུའི་དམིགས་ཡུལ་ཟིན་
པ་ད་ེཧ་ཅང་གི་གལ་ཆེན་པ་ོཞིག་མཐོང་
གི་འདགུ ཁ་སང་གྲོས་ཚོགས་མ་ཚུགས་
པའི་སྔནོ་ནས་ལས་གཞི་འད་ིའདྲ་ཞིག་ཡོད། 
དེར་ཡོང་རོགས་གནང་ཞེས་གསུངས་
སོང་། ལས་གཞི་འད་ིའདྲའ་ིཐགོ་ལ་དངསོ་
སུ་དཔལ་འབྱོར་གྱི ་མཐུན་རྐྱེན་སྦྱར་རྒྱུ ་
མིན་འདགུ་ཀྱང་། མང་ཚོགས་ཀྱི་ཐགོ་ལ་
ད་ོསྣང་ཡོང་རྒྱུའི་ཆེད་རྒྱབ་སྐྱོར་མཚོན་ཆེད་
ད་ུད་ེརིང་འདརི་བཅར་རྒྱུ ་བྱུང་བར་དགའ་

ཚོར་ཆེན་པ་ོབྱུང་། སྐ་ུང་ོམཆོག་ལ་དམིགས་
བསལ་ཐུགས་རྗེ་ཆེ་ཞུ་རྒྱུ ་ཡིན།དསུ་ཚོད་ཀྱི་
ཐགོ་ནས་བཤད་ན། ད་ལ་ྟདསུ་རབས་ ༢༡ 

ནང་འགྲོ་གི་ཡོད་རེད། མིའ་ིལག་ཤེས་ཀྱི་
རྣམ་དཔྱོད་ཡིན་ནའང་ཕྱུག་ཏུ་འགྲོ་གི་ཡོད་
པ་དང་། ད་ེབཞིན་འཕྲུལ་ཆས་ཀྱི་ནསུ་པ་
དང་། བདེ་སྤྱོད་གཏངོ་སྟངས་ད་ེཚོ་ཚགས་
ཚུད་ད་ུའགྲོ་གི་ཡོད་པ་རེད། ད་ལ་ྟགླགོ་
པར་བརྒྱབ་རྒྱུ ་འདྲ་པ་ོཡིན་ན། སརྐ་མ་ཁ་
ཤས་ནང་གྲུབ་འབྲས་བཏནོ་ཐུབ་པ། ནམ་
རྒྱུ ན་ཡིན་ན་ཆུ་ཚོད་ཁ་ཤས་སྒུག་དགོས་པ་
མ་ཟད། སནྨ་ཁང་སོགས་ལ་ཕར་ཚུར་འགྲོ་
དགོས་པའི་གནས་སྟངས་ད་ེའདྲ་ཆགས་ཀྱི་

ཡོད་པ་རེད། དསུ་ཚོད་ཀྱི་ཐགོ་ནས་གྲུབ་
འབྲས་མྱུར་པ་ོབཏནོ་ཐུབ་པ་དསེ། ཏན་ཏན་
ང་ཚོའི་སྤྱི་ཚོགས་ནང་གི་ཊི་སྦ་ིརྩ་འགོག་གི་

ལས་གཞི་རེད། ད་ེ
མ ་ ཡི ན ་ པ འི ་ གླ ོག ་
པར་བརྒྱབ་རྒྱུ འི ་ན ་
ཚ་གཞན་མཚོན་པའི་
ཚང་མ་ལོགས་ལ་ཕན་
ཐོགས་ཆེན ་པ ོ་ ཞིག ་
ཡོང་རྒྱུ ་ཆགས་བསྡད་
ཡོད། དརེ་བརྟེ ན་
འབྲེལ ་ ཡོད ་མ ཐུན ་

འགྱུར་གནང་མཁན་དང་། འགན་ཁུར་
གནང་མཁན་ཚང་མ་ལོགས་ལ་ཐུགས་རྗེ་
ཆེ་ཞུ་རྒྱུ ་ཡིན།ད་རེས་ཀྱི་ལས་འཆར་འདའིི་
ཐོག་འགྲོ་སོང་ཕནོ་ཆེན་པ་ོཞིག་བཏང་བ་
གཞིར་བཟུང་མང་ཚོགས་ངོས་ནས་ཀྱང་
མཉམ་ཞུགས་གནང་དགོས་པ་གལ་ཆེན་པ་ོ
རེད། མང་ཚོགས་ཀྱི་ཐགོ་ནས་ཐུགས་སྣང་
གནང་ཐུབ་དགསོ་པ་དང་། ལགྷ་པར་ང་
ཚོའི་སྤྱི་ཚོགས་ནང་མི་འབརོ་ཉུང་ཉུང་ཞིག་
ཆགས་བསདྡ་ཡོད་རེད། མི་འབརོ་གང་ཡོད་

པ་དའེ་ིལུས་སེམས་བད་ེཐང་དང་། འཚར་
ལོངས་ཀྱི་གནས་སྟངས་ཡིན་ནའང་རེད། ད་ེ
བཞིན་མི་གཅིག་གི་ཚེ་སྲོག་དང་། མི་གཅིག་
གི་ལུས་སེམས་ཀྱི་གནས་སྟངས་གལ་ཆེན་པ་ོ
ཡིན་དསུ། ད་ེཚོའ་ིཐགོ་ལ་ང་ཚོས་གཅསེ་
སྤྲས་དང་། རྩ་ཆེན་པརོ་བརྩིས་ནས་ལས་
འཆར་འདའི་ིཐགོ་ནས་ཐུགས་ཕན་གསོ་ཐུབ་
པ་ཞིག་དང་། མང་ཚོགས་ངསོ་ནས་ཡིན་
ནའང་། འདརི་རྒྱབ་སྐྱོར་དང་། མཉམ་
ཞུགས་བྱེད་ཐུབ་དགསོ་པ་ད་ེཧ་ཅང་གི་གལ་
ཆེན་པ་ོརེད་ཅེས་ཞུ་རྒྱུ ་ཡིན།མཐའ་དནོ་
ལས་འཆར་འདའི་ིཐགོ་མཐུན་འགྱུར་གནང་
མཁན་རྣམ་པ་ཚོ་ཚང་མ་དང་། འདརི་
ཕབེས་མཁན་ཡོངས་ལ་ཐུགས་རྗེ་ཆེ་ཞུ་རྒྱུ ་
ཡིན་ཞསེ་གསུངས་གནང་སོང་། གཞན་
ཡང་སྐབས་དརེ་བད་ེལེགས་སྨན་ཁང་གི་
འགན་འཛིན་སྤྱི ་འཐུས་ཟླ་བ་ཕུན་སྐྱིད་
ལགས་ཀྱིས་ལས་འཆར་དའེི་སྐརོ་ངོ་སྤྲོད་
དང་། སནྨ་པ་བསོད་ནམས་ལགས་ཀྱིས་
གླགོ་པར་འཕྲུལ་ཆས་ཀྱི་དམིགས་བསལ་
ཁྱད་ཆོས་སྐརོ་གསུངས་གནང་བ་བཅས། །



Regd. No. HPTIB/2017/74104Published by: Tsering Yangkyi, DIIR, Printer: Narthang Press (DIIR),  CTA, Gangchen Kyishong, Dharamshala-176215 H.P., INDIA Name of Editor: Ngawang Thogmed,  
Place of Publication: CTA, Gangkyi, Dharamshala-176215 H.P., INDIA Tel:+91-1892-222457/222510 Email: diiraddl.secy@tibet.net Website: www.bod.asia

30th  March 2022 TIBETAN NEWSབདོ་མིའི་སྒྲིག་འཛུགས་ཀྱི་བདནུ་རེའི་ལས་རིམ་གསར་ཤོགབདོ་ཟླ་ ༡ ཚེས་ ༢༨ ཕྱི་ཟླ་ ༣ ཚེས་ ༣༠4

Published by: Tsering Yangkyi, DIIR, Printer: Narthang Press (DIIR),  CTA, Gangchen Kyishong, Dharamshala-176215 H.P., INDIA Name of Editor: Ngawang Thogmed,  
Place of Publication: CTA, Gangkyi, Dharamshala-176215 H.P., INDIA Tel:+91-1892-222457/222510 Email: diiraddl.secy@tibet.net Website: www.bod.asia

དཔལ་ལནྡ་སྲིད་སྐྱོང་མཆོག་དང་དཔལ་ལནྡ་བདོ་མི་མང་སྤྱི་འཐུས་ཚོགས་གཙོ་མཆོག་གིས་ཨིན་སདྐ་ནང་ཡོད་པའ་ི
༸རྒྱལ་བའ་ིགསུང་རྩོམ་བདོ་འགྱུར་ཞུས་པའ་ིཕྱག་དབེ་བདནུ་དབུ་འབྱེད་གནང་བ།

༄༅། །ཕྱི་ལོ་ ༢༠༢༢ ཟླ་ ༣ ཚེས་ ༢༧ 
ཉིན་གྱི་སྔ་ད ྲོར་བདོ་མིའི་སྒྲིག་འཛུགས་ཀྱི་
དཔལ་ལནྡ་སྲིད་སྐྱོང་སྤནེ་པ་ཚེ་རིང་མཆོག་
དང་། དཔལ་ལནྡ་བདོ་མི་མང་སྤྱི་འཐུས་
ཚོགས་གཙོ་མཁན་པ་ོབསོད་ནམས་བསྟན་
འཕལེ་མཆོག ཡུ་རོབ་དང་ཨ་ཕ་ིརི་ཀའ་ིཁུལ་
གྱི་སྤྱི་འཐུས་ཐུབ་བསྟན་དབང་ཆེན་ལགས་
དང་སྤྱི་འཐུས་ཐུབ་བསྟན་རྒྱ་མཚོ་ལགས་
བཅས་ནས་རྡ་ས་བདོ་ཀྱི་དཔ་ེམཛོད་ཁང་གི་
ཚོགས་ཁང་ད་ུཏཱ་ལའི་བ་ླམའི་དག་ེརྩ་ཚོགས་
པའི་མཐུན་སྦྱོར་འགོ་བདོ་ཀྱི་སྒྲ་སྒྱུར་དང་
ཉམས་ཞིབ་ལནྷ་ཁང་གིས་ཨིན་སདྐ་ནང་ཡོད་
པའ་ི༸རྒྱལ་བའ་ིགསུང་རྩོམ་བདོ་འགྱུར་ཞུས་
པའ་ིཕྱག་དབེ་བདནུ་དབུ་འབྱེད་གནང་སོང་།
ད་ེཡང་དབུ་འབྱེད་མཛད་སྒའོི་ཐགོ་དཔལ་
ལྡན་བ ོད་མི ་མང་སྤྱི ་འཐུས་ཚོགས་གཙོ་
མཆོག་གིས་འཚམས་འདྲི་དང་སྦྲགས་གསུང་
དནོ། ད་ེརིང་ལས་རིམ་འད་ིའདྲ་ཞིག་
ལ་བཅར་རྒྱུ ་བྱུང་བར་བསྐལ་པ་བཟང་པ་ོ
བྱུང་། ད་ལ་ྟགངོ་ལ་སྒྲ་སྒྱུར་དང་ཉམས་ཞིབ་
ལྷན་ཁང་གི་འགན་འཛིན་ནས་གསུངས་པ་
གཞིར་བཟུང་། སྤྱི་ནརོ་༸གངོ་ས་༧སྐྱབས་
མགནོ་ཆེན་པ་ོམཆོག་གི་མཛད་འཕྲིན་དང་། 
དགོངས་གཞི་གང་ཡིན་པ་ད་ེགཙོ་བ་ོམགོན་
པ་ོགང་གི་གསུང་གི་ཐོག་ནས་རྟོ གས་ཐུབ་
དགསོ་པ་ད་ེགལ་ཆེན་པ་ོཡིན་དསུ། ༸སྐྱབས་
མགནོ་རིན་པ་ོཆེའི་གསུང་ད་ེཡོངས་ཁྱབ་སྒྲ་
སྒྱུར་གྱི་ཐགོ་ནས་ཡིན་ནའང་འདྲ། ད་ེམིན་
འགྲེམས་སྤལེ་གནང་རྒྱུ འི་ཐོག་ནས་ཡིན་
ནའང་འདྲ། ད་ེའདྲ་གནང་ཐུབ་པ་དང་། 
གནང་དགསོ་པ་གལ་ཆེན་པ་ོཆགས་ཀྱི་ཡོད་
པར་བརྟེ ན་འབ ྲེལ་ཡོད་ཚང་མར་ད་ེསྔནོ་ཕྱག་
ལས་གནང་ཟནི་པ་དང་། མ་འངོས་གནང་
འཆར་བཅས་ཚང་མ་ལ་བསགྔས་བརྗོད་ཞུ་
རྒྱུ ་དང་། མུ་མཐུད་སེམས་ཤུགས་མ་ཆག་
པའི་ཐགོ་ནས་ལས་འགན་ད་ེརྒྱ་ཆེ་རུ་གཏངོ་
ཐུབ་དགསོ་པ་ད་ེགལ་ཆེན་པ་ོརེད་འདགུ 
ང་ཚོས་གཙོ་བ་ོ༸སྐྱབས་མགནོ་རིན་པ་ོཆེའི་
གསུང་ཨིན་ཡིག་ནས་བདོ་ཡིག་ཐགོ་བསྒྱུར་
བ་ཙམ་མ་ཟད། བསྒྱུར་ཟནི་པ་རྣམས་ཕྱོགས་
བསྒྲིགས་གནང་རྒྱུ ་དང་། ད་ེམ་ཡིན་པའ་ིཕ་
རན་སི་དང་། སི་པན། རྒྱ་ཡིག ཉ་ིཧངོ་སདྐ་
ཡིག་སོགས་ཀྱི་ནང་ཕར་བསྒྱུར་རྒྱུ ་སོགས་
ལས་གཞི་ད་ེརྒྱ་ཆེ་རུ་གཏངོ་ཐུབ་པ་ཡིན་ན། 
དངེ་སང་འཛམ་གླིང་ནང་༸སྐྱབས་མགོན་
རིན་པ་ོཆེའི་མཚན་མ་ཐསོ་མཁན་མེད་པའི་
གནས་སྟངས་འདྲ་པ་ོཆགས་ཡོད་སྟབས། 
གསུང་ད་ེརིན་ཐང་ཆེན་པ་ོཞིག་ཆགས་འགྲོ་
ཡི་རེད་ལ། འགྲོ་བ་སྤྱི་ལ་ཕན་ཐགོས་ཐུབ་
པ་དང་། བྱེ་བྲག་ཏུ་སྒརེ་སོ་སོའ་ིམི་ཚེའ་ི
འཚོ་བ་བསྐྱལ་རྒྱུར་ཡང་ཕན་ཐགོས་ཐུབ་པ་
སོགས་ཧ་ཅང་གལ་ཆེན་པ་ོཆགས་ཀྱི་ཡོད།  
ད་ེའདྲའི་ཐོག་ནས་ལས་གཞི་ད་ེརྒྱ་སྐྱེད་

གནང་ཐུབ་དགསོ་པ་གལ་ཆེན་པ་ོརེད་འདགུ་
ཅསེ་ཞུ་རྒྱུ ་ཡིན།
ད་ེབཞིན་༸སྐྱབས་མགནོ་རིན་པ་ོཆེའ་ིགསུང་
ཆེ་བ་འདྲ་པ་ོད་ེང་ཚོས་ཞུ་ཐུབ་ཐབས་མེད་
པའ་ིགནས་སྟངས་འདྲ་པ་ོཞིག་རེད། མད་ོ
ལས་གསུངས་པ་ལརྟ། ཐུབ་རྣམས་སྡགི་པ་ཆུ་
ཡི་མི་འཁྲུ་ཞིང་། །འགྲོ་
བའི་སྡུག་བསྔལ་ཕྱག་
གིས་མི་སེལ་ལ། །ཉདི་
ཀྱི་རྟོ གས་པ་གཞན་ལ་
སྤ་ོམིན་ཏ།ེ །ཆོས་ཉདི་
བདེན་པ་བསྟན་པས་
གྲོལ་བ་གྱུར། །ཞསེ་
ག སུ ང ས ་ པ ་ ལྟ ར ། 
བདག་ཅག་གི་སྟོ ན་པ་
འཇིག་རྟེ ན་འདརི་བྱོན་ནས་ལོ་ ༢༥༠༠ ཙམ་
འགྲོ་ཡི་ཡོད། དའེ་ིགསུང་འད་ིང་ཚོས་ད་ལ་ྟ
ཡིན་ནའང་ཐསོ་བསམ་གནང་སྡདོ་ཀྱི་ཡོད་
པ་དང་། མིའ་ིརྒྱུད་ཀྱི་གཙོ་བ་ོཉནོ་མོངས་
དགུ་གསུམ་ད་ེཚོའི་གྲས་ཉནོ་མོངས་མངནོ་
འགྱུར་གྱི་རྣམ་པ་མེད་པའི་ཐགོ་ནས་འཛམ་
གླངི་འདའི་ིནང་ཞི་བད་ེཡོང་ཐུབ་རྒྱུ ། མི་སྒརེ་
སོ་སོའི་ངསོ་ནས་ཀྱང་སྤྱི་ཚོགས་ནང་འཚོ་
བ་ཞི་བའ་ིཐགོ་བསྐྱལ་ཐུབ་རྒྱུ ། ལགྷ་པར་སོ་
སོ་ནང་པ་ཡིན་ན། ཐར་པ་དང་ཐམས་ཅད་
མཁྱེན་པའ་ིལམ་ལ་འགྲོ་ཐུབ་རྒྱུ ། ༸སྐྱབས་
མགོན་རིན་པ་ོཆེའི་དགོངས་གཞི་གཙོ་བ་ོད་ེ
ཐུགས་བསྐྱེད་དམ་བཅའ་བཞིའམ་ཡང་ན་
མཛད་འགན་བཞི་ཞསེ་ཡོངས་གྲགས་ཆགས་
ཡོད། ༸གངོ་ས་མཆོག་མི་ཞིག་ཡིན་པའ་ི
ཆ་ནས་མིའི་སྤྱི་ཚོགས་ནང་ཕན་ཚུན་བྱམས་
བརྩེ་དང་། བརྩེ་བ། ཞི་བད་ེསྤལེ་ཐུབ་ཐབས། 
ད་ེབཞིན་ནང་པའི་ཆོས་པ་ཞིག་ཡིན་པའི་ཆ་
ནས་འཛམ་གླངི་ནང་ཆོས་ལུགས་མི་འདྲ་བ་
མང་པ་ོཞིག་ཡོད་པ་ཚང་མ་ཕན་ཚུན་འཆམ་
མཐུན་ཡོང་ཐབས། རྩ་བའ་ིལ་ྟགྲུབ་ཐགོ་ནས་
བཤད་ཚུལ་མི་འདྲ་བ་ཡོད་ནའང་། གཞི་རྩའ་ི
བྱམས་པ་དང་། བཟདོ་བསྲན་ལ་ྟབུ་གཅིག་
གྱུར་ཆགས་བསྡད་དསུ་ད་ེཚོའི་ཐོག་ནས་
ཚང་མས་མཉམ་རུབ་ཀྱི་ནསུ་པ་འདནོ་ཐུབ་
ཐབས། ད་ེབཞིན་བདོ་མི་ཞིག་ཡིན་པའ་ིཆ་
ནས་བདོ་ཀྱི་བདནེ་དནོ་དང་། ལགྷ་པར་བདོ་
ཀྱི་ཁརོ་ཡུག་དང་། སདྐ་ཡིག རིག་གཞུང་
བཅས་ཀྱི་ཐོག་ལ་འཛམ་གླིང་ནང་ད་ོསྣང་
ཡོང་ཐུབ་རྒྱུ ་དང་། ང་ཚོ་བདོ་པ་ཚོར་ཡིན་
ནའང་། ད་ེཚོའ་ིརིན་ཐང་རྙདེ་ཐུབ་རྒྱུ ་སོགས་
དསུ་རྒྱུན་ནས་བཀའ་སླབོ་ཕབེས་བཞིན་ཡོད། 
ད་ེབཞིན་ང་ཚོའི་ནང་ཆོས་ལ་ྟབུར་ཆ་བཞག་
ན། གནའ་བའོ་ིརྒྱ་གར་གྱི་རིག་གཞུང་། ད་ེ
ཡང་ནཱ་ལེནྡྲ་ནས་བྱུང་བ་ཡིན་དསུ། རྒྱ་གར་
ནང་སླར་གསོ་ཡོང་ཐབས་ཀྱི་མཛད་འགན་
བཞསེ་ཀྱི་ཡོད་པ་རེད། སྤྱི་ཡོངས་ཀྱི་འཛམ་
གླངི་འདའིི་ཐགོ་འགྲོ་བ་མི་ཞིག་ཡིན་པའི་ཆ་

ནས། རིགས་རསུ་དང་། ཕ་ོམོ། ཆོས་ལུགས་
ཀྱི་དབྱེ་བ་མེད་པའི་ཐགོ་ནས་འདྲ་མཉམ་གྱི་
སྤྱི་ཚོགས་ཞིག་ཡོང་ཐུབ་རྒྱུ འི་དགོངས་པ་
བཞསེ་བསདྡ་དསུ། ད་ེའདྲའ་ིགསུང་ད་ེམི་
སུ་ལ་ཡིན་ནའང་འཚོ་བ་ཡག་པ་ོཞིག་བསྐྱལ་
རྒྱུའ་ིསདླ་དགསོ་མཁ་ོཞིག་ཆགས་བསདྡ་དསུ། 

དགསོ་མཁ་ོབསྐངོ་ཐུབ་རྒྱུར་འབྲེལ་ཡོད་ཚོས་
ཤུགས་བརྒྱབ་ནས་ད་ོསྣང་ཡོང་ཐབས་བཟ་ོ
དགསོ་པ། དངེ་སང་ག་ོལ་གཅིག་གྱུར་གྱི་
ཐགོ་ནས་ཕར་ཚུར་འགྲོ་བསྐྱོད་རེད། འབྲེལ་
བ་ད་ེསྟབས་བད་ེར་ུའགྲོ་ཡི་ཡོད་ཀྱང་། དའེ་ི
གནས་སྟངས་དང་། རྒྱབ་ལྗངོས་ཆ་ཚང་མ་
མཁྱེན་མཁན་མང་པ་ོལགྷ་བསདྡ་ཀྱི་ཡོད་རེད། 
ད་ེའདྲའི་ཐོག་ནས་ངོ་སྤྲོད་ཤུགས་ཆེ་ཙམ་
གནང་ཐུབ་དགསོ་པ་ད་ེཧ་ཅང་གི་གལ་ཆེན་པ་ོ
ཡིན་པ་དང་། ད་ེཡང་སདྐ་ཡིག་གཅིག་ནས་
གཞན་ནང་བསྒྱུར་རྒྱུ ་ད་ེཧ་ཅང་གི་གལ་ཆེན་
པ་ོརེད། ང་ཚོ་བདག་ཅག་གི་སྟོ ན་པའ་ིགསུང་
ཡིན་ནའང་། ཐགོ་མར་བཀའ་ཆོས་གསུང་
སབྐས། ལ་ྷཡི་སདྐ་དང་ཀླ་ུདང་གནདོ་སྦྱིན་
སདྐ། །གྲུལ་བུམ་དག་དང་མི་ཡི་སདྐ་རྣམས་
དང་། །འགྲོ་བ་ཀུན་གྱི་སྒྲ་རྣམས་ཇི་ཙམ་པར། 
།ཐམས་ཅད་སདྐ་ད་ུབདག་གིས་ཆོས་བསྟན་ཏ།ོ 
།གསུངས་པ་ནང་བཞིན་ཚང་མར་དགསོ་རྒྱུའ་ི
གནས་སྟངས་ཆགས་བསདྡ་དསུ། འཛམ་གླངི་
སདྐ་རིགས་མི་འདྲ་བ། ད་ེཡང་བདེ་སྤྱོད་གང་
མང་བ་གཏངོ་གི་ཡོད་པ་ད་ེདག་ནང་༧སྐྱབས་
མགནོ་རིན་པ་ོཆེ་གསུང་དང་། བཀའ་སླབོ་
ཕབེས་པ་རྣམས་བསྒྱུར་དགསོ་པ་གལ་ཆེན་པ་ོ
རེད་འདགུ
ང་ཚོའ་ིསྤྱི་ཚོགས་ནང་ལ་བདག་ཅག་སྟོ ན་པའ་ི
གསུང་འདྲ་པ་ོཡིན་ན། བཀའ་འགྱུར་པདོ་
བརྒྱ་ལགྷ་ཙམ་དང་། བསྟན་འགྱུར་པདོ་ཉསི་
བརྒྱ་ལགྷ་ཙམ་ཡོད་རེད། རྗེས་འཇུག་མཁས་
པ་ཚོས་བརྩམས་པ་སྟོ ང་ཕྲག་མང་པ་ོཡོད་
རེད། ཡིན་ནའང་དངསོ་སུ་ད་ེཚོར་སླབོ་སྦྱོང་
གནང་མཁན་དང་། ཐུགས་སྣང་གནང་མཁན་
དགནོ་སྡ་ེཁག་ནང་སླབོ་སྦྱོང་གནང་ནས་སྡདོ་
མཁན་མ་གཏགོས། སྤྱི་ཚོགས་སྤྱི་ལ་ད་ེཙམ་
ཁྱབ་ཐུབ་ཀྱི་མེད་དསུ། དགནོ་སྡའེ་ིནང་ལ་ད་ེ
ཚོའ་ིགྲས་ཐུགས་སྣང་དང་། དཔ་ེཀླགོ་གནང་
གི་ཡོད་པ་མ་ཟད། གྲུབ་འབྲས་ཀྱང་གང་ཙམ་
ཐནོ་གྱི་ཡོད་རེད། ང་ཚོའ་ིསྤྱི་ཚོགས་ནང་ད་ེ
ཚོའི་ཐགོ་ལ་དཔ་ེཀླགོ་བྱེད་ཐུབ་རྒྱུའི་ད་ོསྣང་

སླབེས་ཐུབ་ཐབས་ཀྱི་ལས་རིམ་འདྲ་པ་ོཤུགས་
ཆེ་རུ་སྤལེ་དགོས་པ་གལ་ཆེན་པ་ོརེད་འདགུ 
རྣམ་པ་ཚོར་བྱིས་སྒྲུང་བསྒྱུར་རྒྱུའ་ིལས་གཞི་
གཅིག་འདགུ ད་ེཚོའ་ིགྲས་གཞི་རིམ་གྱི་དཔ་ེ
ཀླགོ་བྱེད་ཐུབ་ཐབས་འདྲ་པ་ོཞིག་ཡིན་དསུ། 
ད་ེཚོའ་ིཐགོ་ནས་ད་ོསྣང་འདྲ་པ་ོསླབེས་པ་ཡིན་

ན། རྒྱ་ཆེ་ར་ུབཏང་
ནས་༧སྐྱབས་མགོན་
རིན་པ་ོཆེའི་གསུང་ད་ེ
ཚོའི་ཐགོ་ལ་དཔ་ེཀླགོ་
གནང ་རྒྱུ ས ་མཚོན ་
པའི་ད་ེཚོའི་ཐགོ་བགྲོ་
གླ ེང ་འདྲ་པ ོ་གོ ་སྒྲིག་
བྱས་པ་ཡིན་ན། དཔ་ེ
ཀླ ོག ་བྱ ་རྒྱུ འི ་འདུན ་

པ་ཤུགས་ཆེ་ར་ུསླབེས་ཐུབ་པ། ད་ེཡང་དབེ་
གཅིག་ཀླགོ་པ་ཡིན་ན། མུ་མཐུད་དབེ་གཞན་
ཞིག་གམ། ཆ་ཚང་ཀླགོ་དགསོ་པ་འདྲ་པ་ོ
ཆགས་ཀྱི་ཡོད་རེད། ད་ེའདྲའ་ིཐགོ་ནས་ང་
ཚོའི་སྤྱི་ཚོགས་ནང་དཔ་ེཀླགོ་བྱ་རྒྱུའི་ད་ོསྣང་
སླབེས་ཐུབ་དགོས་པ་ཧ་ཅང་གལ་ཆེན་པ་ོ
རེད་འདགུ དགནོ་སྡ་ེཁག་ནང་གང་ལ་གང་
འཚམས་གཞུང་ཆེན་ཁག་སླབོ་སྦྱོང་བྱེད་ཀྱི་
ཡོད་རེད། ཞརོ་ད་ུ༧སྐྱབས་མགནོ་རིན་པ་ོ
ཆེའི་གསུང་ད་ེཚོར་ཐུགས་སྣང་གནང་ཐུབ་
དགསོ་པ། ད་ེབཞིན་སླབོ་གྲྭ་ཁག་ཡིན་ནའང་། 
སོ་སོའི་སླབོ་ཚན་དང་འབྲེལ་བ་ཡོད་མེད་ལ་
མ་ལྟསོ་པར། དསུ་ཚོད་སྟོ ང་པ་ག་དསུ་རག་
པ་ཡིན་ནའང་། ༸སྐྱབས་མགནོ་རིན་པ་ོ
ཆེའི་གསུང་སྐད་ཡིག་གང་གི་ཐགོ་ལ་ཡོད་
ནའང་། སདྐ་ཡིག་ཤེས་མཁན་ཞིག་ཡིན་ན་ད་ེ
ཚོའ་ིཐགོ་ལ་ཐུགས་སྣང་གནང་ཐུབ་དགསོ་པ་
ད་ེཧ་ལས་པའ་ིགལ་ཆེན་པ་ོརེད་འདགུ ཅསེ་
སོགས་ཀྱི་གསུང་བཤད་གནང་།
ད ེ་ནས་དཔལ་ལྡན་སྲིད་སྐྱོང་སྤནེ ་པ་ཚེ ་
རིང་མཆོག་གིས་གསུང་བཤད་གནང་དནོ། 
དཔལ་ལནྡ་བདོ་མི་མང་སྤྱི་འཐུས་ཚོགས་གཙོ་
མཁན་པ་ོབསོད་ནམས་བསྟན་འཕལེ་མཆོག་
དང་། ཡུ་རོབ་དང་ཨ་ཕ་ིརི་ཀའ་ིཁུལ་གྱི་སྤྱི་
འཐུས་ཐུབ་བསྟན་དབང་ཆེན་ལགས་དང་སྤྱི་
འཐུས་ཐུབ་བསྟན་རྒྱ་མཚོ་ལགས། ད་ེབཞིན་
བདོ་ཀྱི་སྒྲ་སྒྱུར་དང་ཉམས་ཞིབ་ལནྷ་ཁང་གི་
འགན་འཛིན་དང་ལས་རོགས། ཏཱ་ལའ་ིབ་ླ
མ་དགེ་རྩ་ཚོགས་པའི་དྲུང་ཆེ་འཇམ་དཔལ་
ལྷུ ན་གྲུབ་ལགས་བཅས་རྣམ་པ་ཡོངས་ལ་
འཚམས་འདྲིའི་བཀྲ་ཤིས་བད་ེལེགས་ཞུ་རྒྱུ ་
ཡིན།
བདོ་ཀྱི་སྒྲ་སྒྱུ ར་དང་ཉམས་ཞིབ་ལྷན་ཁང་
གི་འགན་འཛིན་དང་ཕྱག་རོགས་ལས་བྱེད་
རྣམ་པས་ཆོད་སེམས་བརྟན་པ་ོདང་ཕྱག་
ལས་ཞིབ་ཚགས་གནང་བར་ཐུགས་རྗེ་ཆེ་
ཞུ་རྒྱུ ་ཡིན། ང་ཚོ་ཚང་མས་ལོ་ཙཱ་བ་གསོ་
སྐྱོང་བྱེད་རྒྱུ ་ད་ེགལ་ཆེན་པ་ོརྩི་ཡི་ཡོད། འནོ་

ཀྱང་ལོ་ཙཱ་བ་ཚད་དང་ལྡན་པ་ཡོང་རྒྱུ ་ད་ེ
ཁག་པ་ོཆགས་འདགུ  ཨ་རིའ་ིཀ་ོལ་རེ་
ཌ་ོ (Colorado) མངའ་སྡའེ་ིནང་ལོ་གཉསི་
རེ་མཚམས་སུ་རྒྱལ་སྤྱིའི་ལོ་ཙཱ་བའི་ཚོགས་
འད་ུའཚོགས་སབྐས་བདོ་པའི་ལོ་ཙཱ་བའི་སླབོ་
སྟོ ན་པ་ཐུབ་བསྟན་སྤྱིན་པ་ལགས་མ་གཏགོས་
ཚོགས་འདུར ་བཅར་མཁན་ཞེ ་དྲགས་
མཐངོ་རྒྱུ ་མེད། རྒྱལ་སྤྱིའ་ིལོ་ཙཱ་བའ་ིཚོགས་
འད་ུའཚོགས་སྐབས་ཕྱི་རྒྱལ་མི་རིགས་མ་
གཏགོས་བདོ་པའི་ལོ་ཙཱ་བ་ཞེ་དྲགས་མཐངོ་
རྒྱུ ་མེད། ཅསེ་དང་། བདོ་ཀྱི་སྒྲ་སྒྱུར་དང་
ཉམས་ཞིབ་ལནྷ་ཁང་གིས་མ་འངོས་པར་བདོ་
ཡིག་དང་ཨིན་ཡིག་གཉིས་ཀའི་ཐོག་ནས་
ཕར་སྒྱུར་ཚུར་སྒྱུར་བྱེད་ཐུབ་མཁན་གྱི་ལོ་
ཙཱ་བ་གསོ་སྐྱོང་གནང་རྒྱུར་བསམ་བླ་ོགཏངོ་
དགསོ། སྤྱི་ནརོ་༸གངོ་ས་༸སྐྱབས་མགནོ་
ཆེན་པ་ོམཆོག་གིས་གདལུ་བྱའི་ཁམས་དང་
མོས་པར་བསྟུན་ནས་གསུང་ཆོས་གནང་གི་
ཡོད་སྟབས། སྤྱི་ནརོ་༸གངོ་ས་༸སྐྱབས་
མགནོ་ཆེན་པ་ོམཆོག་གིས་བདོ་སདྐ་དང་ཨིན་
སདྐ་ཐགོ་གསུང་ཆོས་གནང་སབྐས་ཁྱད་པར་
ཡོད། མ་འངོས་པར་བདོ་ཀྱི་སྒྲ་སྒྱུར་དང་
ཉམས་ཞིབ་ལྷན་ཁང་གིས་ཨིན་ཡིག་ཐོག་
གསུངས་པའི་བཀའ་སླབོ་རྣམས་ཕྱོགས་སྒྲིག་
གནང་ཐུབ་པ་ཡིན་ན་དསེ་བདོ་པའི་གཞོན་
སྐྱེས་རྣམས་ཀྱིས་བདོ་ཡིག་དང་ཨིན་ཡིག་
གཉིས་ཀ་ཡར་རྒྱས་གཏངོ་བར་བདོ་ཡིག་
དང་ཨིན་ཡིག་ཐགོ་ཡོད་པའི་སྤྱི་ནརོ་༸གངོ་
ས་༸སྐྱབས་མགོན་ཆེན་པ་ོམཆོག་གི་བཀའ་
སླབོ་རྣམས་མཚུངས་བསྡརུ་བྱས་ནས་ལ་ྟཀླགོ་
བྱེད་པ་ཡིན་ན་ཏན་ཏན་ཕན་ཐོགས་ཆེ་བ་
ཡོང་གི་རེད། གཙོ་བ་ོདཔ་ེདབེ་བཀགླས་ནས་
ཉམས་ལེན་བྱེད་རྒྱུ ་གལ་ཆེན་པ་ོཆགས་ཡོད། 
ཅསེ་དང་། ཕྱོགས་མཚུངས་དཔལ་ལནྡ་
སྲིད་སྐྱོང་མཆོག་གིས་དངེ་སང་མི་ཚང་མ་
བ ྲེལ་ཟིང་ཆེན་པ་ོཡོད་སྟབས་སྤྱི་ནརོ་༸གོང་
ས་༸སྐྱབས་མགོན་ཆེན་པ་ོམཆོག་གི་བཀའ་
སླབོ་རྣམས་སྒྲ་ལནྡ་དང་བརྙན་དབེ་བཟ་ོཐུབ་
ན་ཕན་ཐགོས་ཆེ་བ་ཡོད། སྤྱི་ནརོ་༸གངོ་ས་
༸སྐྱབས་མགནོ་ཆེན་པ་ོམཆོག་གི་བཀའ་སླབོ་
ད་ེདག་ཨིན་ཡིག་ལས་ཚུར་སྒྱུར་སྐབས་མི་
མང་གིས་གོ་བད་ེཔ་ོཞིག་བཟ་ོརྒྱུ ་གལ་ཆེན་
པ་ོཆགས་ཡོད། ཅསེ་གསུངས། གཞན་
ཡང་དཔལ་ལནྡ་སྲིད་སྐྱོང་མཆོག་གིས་ཕྲུ་གུ་
རྣམས་ལ་དམིགས་ཏ་ེའགུལ་རིས་བཟ་ོརྒྱུར་
ཤུགས་ས ྣོན་རྒྱག་དགསོ། སྤྱི་ནརོ་༸གངོ་ས་
༸སྐྱབས་མགནོ་ཆེན་པ་ོམཆོག་གི་བཀའ་སླབོ་
ཡོངས་སུ་རྫོགས་པ་ཉན་པ་དང་ལ་ྟཀླགོ་བྱས་
ཏ་ེཉམས་ལེན་གནང་རྒྱུ ་གལ་ཆེན་པ་ོཆགས་
ཡོད། ཅསེ་སོགས་ཀྱི་གསུང་བཤད་གནང་
ཡོད། །


